
				এই পাতাটির মুদ্রণ সংশোধন করা প্রয়োজন। 
বেণের মেয়ে
উত্তর মুড়ায় ঘোড়া হইতে নামিয়া পড়িলেন। একখানি গরদের কাপড় পরা,একখানি গরদের উড়ানী গায়—তিনি নামিয়াই সমস্ত বুদ্ধ ও ধৰ্ম্মমূৰ্ত্তিকে সাষ্টাঙ্গ প্ৰণাম করিয়া সারির মধ্য দিয়া দক্ষিণমুখে যাইতে লাগিলেন। ঊর্তাজার পিছনে সিদ্ধাচাৰ্য্য লুই ও র্তাহার চেলা । তাহার পিছনে পুরোহিত সাধুগুপ্ত ও শ্ৰীফলবঞ্জ। তাহার পিছনে সাতগায়ের বড় বড় नडौन, बद्ध बद्ध भिक् 8 बद्ध दg cलांक ।
প্ৰজ্ঞা ও বুদ্ধ-মূৰ্ত্তির মধ্য দিয়া যখন তাহারা ওমুড়ায় গিয়া পহুছিলেন, তখন দেখা গেল, সেখানে একটা প্ৰকাণ্ড সামীয়ানার নীচে এক প্ৰকাণ্ড গালিচা পাতা ; সেই গালিচার উপর বসিয়া সকলে ক্ষণাকাল বিশ্রাম করিলেন। তাঙ্গার পর সাধুগুপ্ত ও শ্ৰীফল বজ্ৰ সমস্বরে তারাদেবীর স্ৰন্ধরা-স্তোত্ৰ-গান করিলেন । তাহার পর আরও কয়টি স্তোত্রিপাঠের পর প্রধান পুরোহিত সাধু গুপ্ত মহারাজাধিরাজকে সম্বোধন করিয়া বলিলেন, “মহারাজ, আপনি আজ প্রজ্ঞোপায়স্বরূপ, যুগানদ্ধমূৰ্ত্তি শ্ৰীহেরুকের নামে এই মহাবিহার নিৰ্ম্মাণ করাইয়া ইহা কলিযুগপাবন সাক্ষাৎ গৌতম বুদ্ধের ন্যায় সিদ্ধাচাৰ্য্য শ্ৰীশ্ৰী ১০৮ লুইদেবকে দান করিবার সঙ্কল্প করিয়াছেন । আপনার সে সংকল্প সাধু” চারিদিক হইতে প্ৰতিধ্বনি হইল “সাধু সাধু।” চারিদিক চাইতে বাজনা বাজিয়া উঠিল “সাধু সাধু!” বিহারদ্বার তইতে বাজনা বাজিয়া উঠিল “সাধু সাধু” সাধুবাদ শেষ হইয়া গেলে পুরোহিত আবার বলিলেন, “আপনি সাধুসংকল্পসিদ্ধির জন্য, ইঙ্গার নিবিঘ্ন পরিসমাপ্তির জন্য, সৰ্ব্ব-বুদ্ধ-সৰ্ব্ব-দেব-দেবী-বোধিসত্ত্ব, সৰ্ব্ব-যক্ষ কিন্নর-মহোরগ, সৰ্ব্ব-ভিক্ষু-ভিক্ষুণী-সম্প্রদায়, সমস্ত উপাসক-উপাসিকবর্গের অনুমতি গ্ৰহণ করুন, যেন আপনার সাধু সংকল্প সুসিদ্ধ হয়।” রাজা সমস্ত বোধিসত্ত্ব-দেবদেবীগণকে সাষ্টাঙ্গ প্ৰণিপাত করিয়া করযোড়ে তাহাদিগকে সম্বোধন করিয়া বলিলেন, “আমি সংকল্প করিয়াছি,

